
BOSHLANG‘ICH SINF O‘QUVCHILARIDA MILLIY HUNARMANDCHILIKNING 

MEXANIZMLARINI RIVOJLANTIRISH ORQALI KASBIY TARBIYANI TAKOMILLASHTIRISH 

 

Odinaboboyev Fazliddin Bahriddin o‘g‘li 

Denov tadbirkorlik va pedagogika instituti 

tayanch doktoranti 

 

Annotatsiya: Bugungi kunda maktab bitiruvchi o‘quvchilari bo‘lishiga qaramay, 

kelajakda o‘zini qanday kasbiy faolyatda ko‘rishini aniq bilmasligi va buning oldini olish, 

ya’ni boshlang‘ich sinfligidayoq milliy hunarmandchiliklar orqali kasbiy tarbiyani tarkib 

toptirish borasida olib borilgan tadqiqotlar yoritilgan. 

Kalit so‘zlar: tarbiya, hunarmandchilik, xalq, mexanizm, san’at, sinf. 

 

“Madaniy jamiyat shunday bo‘ladiki, shu mamlakatning aholisidan bo‘lgan har bir 

odam kasb-hunarda ozod, hamma bab-barobar bo‘ladi,  

har Kim o‘zi istagan yoki tanlagan kasb-hunar bilan shug‘ullanad” 

Farobiy 

“Mamlakatimizda sog‘lom va barkamol avlodni voyaga yetkazishda hal qiluvchi o‘rin 

tutadigan ta’lim-tarbiya sohasidagi ishlar ko‘lami tobora ortib bormoqda”*2:17 b+. 

Quyidagilar misolida ham ko‘rish mumkin. 

“Xalq hunarmandchiligi an’analarida yashayotgan ijodkor badiiy til sifatini, maktab 

san’atining sifatini, qadriyat o‘rnini – idealga ega bo‘lgan an’analarni o‘rganadi”*3:47 b+. 

Bunday rassomning yutug‘i - xalq amaliy san’atini maktab o‘quvchilaridan emas, balki o‘quv 

mashg‘ulotidan emas, balki o‘zini yangi narsalarni tasvirlaydigan rassom sifatida emas, 

balki o‘zini namoyon qilish g‘oyasidan emas. an’analardan, xalq dunyoqarashini, xalq 

amaliy san’atining mazmun-mohiyatini anglash nafaqat noziklik, uslub, balki e’tiqodni, 

an’analar dialogini ham talab qiladi. Shulardan kelib chiqib, bugungi kunda hayotiy va 

ijodiy, badiiy ehtiyojlar bilan keskin ziddiyatga tushib qolgan bir qator tushunchalarning 

nomuvofiqligini ta’kidlash lozim. 

Zamon qa’ridan olingan yashirin bilimlar bilan sug‘orilgan xalq amaliy san’ati 

an’analari maktablari inson va tabiat birligi qonuniyatini, ular o‘rtasidagi uyg‘unlik 

zarurligini hayotning o‘zi kafolati, eng oliy qadriyat sifatida tasdiqlaydi, bu esa fojiali holdir. 

Sivilizasiya tomonidan buzilgan, ammo vaqt ochiqligi tufayli doimo xalq ijodiyoti tomonidan 

takrorlangan. Bu xalq ijodiyoti ta’sirining ma’naviy, axloqiy, estetik kuchi bo‘lib, insonning 

Yaratuvchi bilan, tabiat bilan munosabatini boshdan kechirish orqali avlodlarni bog‘laydi, 

bu o‘ziga xos madaniy an’analarga ega bo‘lgan xalqlarga tinch yo‘l bilan targ‘ib qilish va 

o‘zaro hamkorlik qilish imkonini beradi. Bu O‘zbekiston uchun xos bo‘lib, u 

«hunarmandchilik» so‘zi bilan belgilangan faoliyatning o‘zi kabi, xalq san’atini mazmun 

bilan to‘ldiradi. Bu kabi ana’nalarni yo‘qolib ketish oldini olish maqsadida ustoz-shogirt 

tizimini ham takomillashtirish o‘z dolzarbligiga ega. Ushbu masala yechimi sifatida 

O‘zbekiston Respublikasi Prezidentining 2019-yil 28-noyabrdagi PQ-4539-son qarori 

asosida qabul qilingan Hunarmandchilik sohasini yanada rivojlantirish bo‘yicha “YO‘L 

XARITASI”ning III bandida quyidagi belgilab berilgan vazifalar asoda ham ko‘rish mumkin. 

“Usta-shogird” an’analari asosida hunar o‘rgatish tizimini takomillashtirish: 

“Hunarmandchilikka ixtisoslashgan hududlarda hunarmandchilik va xalq amaliy san’ati 

yo‘nalishlari bo‘yicha bolalar musiqa va san’at maktablari, “Barkamol avlod” bolalar 

markazlari hamda O‘zbekiston Respublikasi Bandlik va mehnat munosabatlari vazirligi 

tizimidagi kasb-hunarga o‘qitish markazlarida o‘quv kurslarini tashkil etish”*1:3+ ni 

ko‘rsatish mumkin.  

Ustalikni faqat o‘zlari mukammal o‘zlashtirganlargina o‘rgatishi mumkin. Shu nuqtai 

nazardan qaraganda, xalq hunarmandchiligi hamisha professionaldir, chunki xalq ustasi 

mahsulot tayyorlashning an’anaviy usullarini bilishi va ularni puxta egallashi kerak. Demak, 

xalq ijodiyotida jamoa va individual tamoyillar ajralmas dialektik birlikda bo‘lib, bir-birini 

to‘ldiradi va boyitadi. 

Ba’zida biz katta maktab yoshi(ilk o‘spirinlik 16-17 yosh)da, “o‘smirlikning 

murakkabligi anotomik-fiziologik va psixologik xususiyatdagi kuchli o‘zgarishlar bilan 

bog‘liqdir. Bolaning o‘sishi tezlashadi. Bu davrni o‘tish davri ham deyiladi. Bu davrda jinsiy 

etilish davri boshlanadi. Bu bolaning fe’l-atvoriga ta’sir etadi. O‘smir hayotida mehnat, 

o‘yin, sport va jamoat ishlari katta rol o‘ynaydi. Ba’zilarining o‘zlashtirishi pasayadi, intizomi 

bo‘shashadi”*4:37+ gan davrda kasbga yo‘naltira boshlaymiz. Bu davrda ta’lim oluvchida 

qator murakkab jarayonlar kechayotganligi tufayli biz olib boradigan faoliyat samarasi past 

po‘ladi. Shundayin omillarni inobatga olgan holda boshlang‘ich sinflardayoq kasbga 

yo‘naltirish faoliyatini boshlash kerak. Bu faoliyatni turli xil materiallardan foydalanish 

misolida ham ko‘rish mumkin. 

Ma’lumki boshlang‘ich sinf umumiy o‘rta ta’limning poydevori hisoblanib, unda bola 

shaxsini ilk ko‘rinishlari shakllanadi. Shu jumladan maktab ta’limiga aynan boshlang‘ich 

ta’lim tizimiga e’tibor beradigan bo‘lsak:  

1-sinf o‘quvchilarining ijodkorlikka o‘rgatishda tabiiy material bilan ishlashda ayrim 

kasblarda ishlatiladigan asboblar nomlarini va nima maqsadda ishlatilishini bilish, yog‘och 

materiallaridan olinadigan daraxtlarini tanishi va ularning nomlarini bilishi, ayrim gazlama 

turlari nomi, xususiyatlarini va ulardan tayyorlanadigan buyumlarni bilishi, pazandalikda 

ishlatiladigan mahsulotlarning turlari va nomlari nima maqsadda ishlatilishini bilishi; 

-qandolatchilikda ishlatiladigan xom ashyolar va tayyorlanadigan mahsulotlarni bilishi;  

-qurilish sohasida ishlatiladigan materiallar nomi, ayrim xususiyatlari va kartondan 

eng oddiy shakldagi buyumlarni qirqib tayyorlashi ularning rasmini chizish, bo‘yash hamda 

eng oddiy naqshlar bilan bezash;  

-tugma qadash, oddiy choklarni tikish, gazlamalar qirqish kabi ko`nikmalarni bilishlari 

lozim.  

2-sinfda turli materiallar bilan ishlashda ayrim kasblar mahsulotlari yoki 

tayyorlanadigan buyumlar eskizlarini chizish va oddiy bezaklar bilan ishlash, bir necha 

kasblar sohasida ishlatiladigan asboblarning tuzilishi hamda ishlatilishini bilish;  

-ayrim tabiiy materiallardan oddiy tasvir va naqshlar tuzish;  

-yog‘och materiallarning qattiq–yumshoqligi, suvga, zaxga va boshqa ta’sirlarga 

chidamliligini bilish;  

-gazlamalarning haroratga, saqlanishga chidamliligi; turli gazlamalarning har xil 

ta’sirlari natijasida o‘zgarishlarini bilish;  

-tuproq, loy, sopol va boshqa materiallarning asosiy xususiyatlarini bilish; oziq–ovqat 

mahsulotlarining eng oddiy xususiyatlarini bilish;  

-qog‘oz va karton gazlamalarini qirqish va kesish asboblaridan to‘g‘ri foydalanish;  

-kashtachilik va tikuvchilikda qo‘llaniladigan asosiy chok turlarida tikish;  

-ayrim ekinlarni o‘stirishning eng oddiy qoidalarini bilishlari kerak.  

3-sinfda turli materiallar bilan ishlashda har xil oddiy buyumlar va mahsulotlar 

tayyorlash jarayonlari ketma–ketligi hamda foydalaniladigan xom ashyolarni bilish;  

-Ularni so‘zlar va turli tasvirlar, jadvallar orqali ifodalay olish;  

-ommaviy ishlatiladigan mehnat qurollarining turlarini va ulardan to‘g‘ri foydalanishni 

bilish;  

-ayrim oddiy buyum va mahsulotlarni tayyorlash uchun eskizlar chizish, qog‘oz va 

karton, gazlama va boshqa materiallardan oddiy shakldagi gullar yasash; 

-sopol buyumlar va kashtachilik buyumlari uchun oddiy naqshlar ishlash, eng oddiy 

applikatsiya va mozaika ishlarini bajarish;  

-ayrim milliy hunarmandchilik kasblarida ishlatiladigan materiallar hamda 

asboblarning nomi turlari va xususiyatlarini bilish, ulardan xavfsizlik qoidalariga muvofiq 

foydalanish milliy hunarmandchilik kasblariga oid eng oddiy iqtisodiy huquq va ekalogik 

masalalarni bilish;  

-loydan milliy o‘yinchoqlar yasash, ularni bo‘yash va naqshlar bilan bezash;  

-yog‘och va boshqa har xil materiallardan oddiy buyumlar va o‘yinchoqlar yasash;  

-gazlamalardan oddiy buyumlarni tikish va kashta naqshlar bilan bezash;  

-pazandalik va qandolatchilikning ayrim texnologik jarayonlarini bajarish kabi 

vazifalarni bajarishda o‘quvchilarni ijodkorlikka o‘rgatishda juda ham qo‘l keladi.   

 4-sinfda esa yog‘ochdan oddiy buyumlar tayyorlash jarayoni uchun texnologik jadval 

hamda grafik tasvirlarni bajarish;  

-oziq–ovqat tayyorlash jarayoni uchun texnologik jadval hamda ayrim oziq-ovqat 

mahsulotlarini turli shakllarda tayyorlash uchun eskizlar chizish, turli shakllarning bir–biriga 

nisbatan o‘lchami, rang va bezaklar bo‘yicha mutanosibligini tushunish va so‘zlab bera 

olish;  

-zargarlik, gilamdo‘zlik, kulolchilik va boshqa kasblarda naqqoshlikdan foydalanishning 

eng oddiy usullarini bilish;  

-ayrim kasblar sohasidagi materiallarga ishlov berishning zamonaviy usullari va asbob-

uskunalarni bilish, ayrim ish harakatlarini bajarish ko‘nikmalarini egallash: Har xil 

materiallardan ko‘p hunarmandchilik buyumlari va o‘yinchoqlar tayyorlash, qo‘g‘irchoqlar 

uchun ko‘ylaklar tikish va kashta gullari bilan bezash, taomlar pishirish uchun sabzavotlar 

tayyorlashni bilish o‘quvchilarni ijodkorlikka o‘rgatishda qulay deb bilamiz. 

Xulosa qilib shuni aytish mumkinki, har bir pedagog mustaqil O‘zbekistonimizning 

poydevoriga munosib bo‘la oladigan yoshlarni tarbiyalash jarayonida ongli ravishda 

mustaqil va mustahkam fikrga ega shaxsni shakllantirishi lozim. Shunday ekan, 

boshlang`ich sinf o`qituvchilari o`quvchilarni ijodkorligini oshirishda, ularni tasavvurini 

kengaytirishda texnologiya darslari asosida qo`l mehnatining barcha turlarini o`rganadilar 

va shu jarayonda qayta-qayta yasash orqali malakaga aylanadi. 

